
ЎПКАНИНГ СУРУНКАЛИ ОБСТРУКТИВ КАСАЛЛИГИ ВА У АРТЕРИАЛ ГИПЕРТЕНЗИЯ БИЛАН 
КОМОРБИДЛИКДА КЕЧГАНДА БУЙРАКЛАР ДИСФУНКЦИЯСИ.
Гадаев А.Г., Халимова Х.Х.
Тошкент тиббиёт академияси

Бутун дунёда, шу жумладан Республикамизда ҳам аҳоли умр кўриши давомийлигининг узайиши амалий тиб-
биётга сурункали касалликларни даволашни самарали усулларини жорий этилиши патологик жараёнларни 
кўпроқ коморбидликда кечишига сабаб бўлмоқда. Ўтказилган кузатувларга кўра ЎСОК ва АГ коморбидликда 
кечадиган патологик ҳолатлар орасида кенг тарқалган ва айрим муаллифлар кузатувларига кўра 25 % дан 
89% эканлиги қайд этилган. Мақолада ўпканинг сурункали обструктив касаллиги турли оғирлик даражалари 
ва клиник шакллари артериал гипертензия билан кечганда юрак хамда буйраклар гемодинамикасини бахолаш 
хамда даволашни такомиллаштириш беморлар хаёт сифатига ижобий таъсир кўрсатиши ёритилган. 

Калит сўзлар: ўпканинг сурункали обструктив касаллиги, артериал гипертензия, иккиламчи буйрак 
дисфункцияси.

Ўпканинг сурункали обструктив касаллиги 
(ЎСОК) нафақат тиббий, балки муҳим ижти-

моий муаммо ҳам ҳисобланади [19].Чунки ушбу ка-
салликни бутун дунёда кенг тарқалганлиги, ноги-
ронлик ва ўлим ҳолатларинингюқорилиги бунинг 
асосий сабаби ҳисобланади [19,34]. Ҳар йили жаҳон-
да 2,8 миллион  киши ҳаётдан кўз юмади. Жаҳон соғ-
лиқни сақлаш ташкилоти (ЖССТ) экспертларининг 
башоратларига кўра 2030-йилга келиб ЎСОК юрак 
қон томир ва бош мия томир касалликлари билан 
ўлимнинг асосий учлиги таркибига киради [19,38]. 

Тиббиётнинг ҳозирги боқичида ЎСОК нафақат ре-
спиратор, балки тизимли белгилар билан номоён бў-
либ бошқа аъзоларни ҳам зарарлайди [19,6, 12,13].

Россия Федерациясида ЎСОК сабабли вафот эт-
ган 3239та мурдаларни патолого – анатомик тек-
ширишларида бошқа хориж мамлакатларига яқин 
маълумотлар олинган. Уларда жараёнлар сурункали 
тизимли яллиғланиш билан бошланган [1,2,3,4,21]. 
Ушбу қайд этилган тадқиқотда патоморфологик 
текшириш ўтказилганларнинг 85%  нишон аъзо-
ларнинг зарарланиши билан кечган гипертония ка-
саллиги, 64% яққол намоён бўлган атеросклероз, 
67% суяк минерал қаттиқлигининг пасайиши, 39% 
ёғ тўқимасининг меёридан олдин ривожланганли-
ги, 34% простата безининг яхши сифатли гиперпла-
зияси, 27% турли соҳаларда жойлашган ёмон сифат-
ли ўсмалар, 21% ўпка артерияси тромбоэмболияси, 
19% анамнезида бош мияда қон айланишининг ўт-
кир бузилиши, 10,2%. Сурункали буйрак касаллиги 
ва бошқа қатор коморбид ҳолатлар аниқланган. 

Маълумки, ЎСОК негизида ўпканинг барча тар-
кибий тузулмаларини, жумладан бронхлар, бронхи-
олалар, альвеолалар ва унинг томирларини қамраб 
олган узоқ муддатли яллиғланиш жараёни ётади. 
Бунда чегараланган ҳусусиятга эга бўлган яллиғла-
ниш, тизимли тус олади ва касаллик кечиши тубдан 
ўзгаради [5,21]. Натижада ҳаётий муҳим аъзолар ва 
тўқималарда микроциркулятор  бузилишлар  юзага 
келади [6,21].

Шундай экан ЎСОК билан юрак қон томир касал-
ликларининг коморбидликда кечиши алоҳида аҳа-
миятга эга. Чунки аксарият хавф омиллари ЎСОК ва 
юрак ишемик касаллиги ва унинг барча шакллари, су-

рункали юрак етишмочилиги, аритмиялар, бош мия-
да қон айланишининг ўткир бузилиши кабилар учун 
бир хилда аҳамиятга эга.  Кўпчилик кузатувчиларда 
ЎСОК мавжуд беморлар орасида юрак қон томир ка-
салликларининг учраши умумий популяцияга нисба-
тан юқорилиги тўғрисида далиллар келтирилган. 
Ўтказилган йирик меттаҳлиллардан бирида  ЎСОК 
мавжуд беморларда юрак қон томир касалликла-
ри икки марта кўп учраши ( имкониятлар нисбати = 
2,46, ишонч интервали 95%) аниқланган [1,5].  

ЎСОКда  узоқ муддат ёки вақти вақти билан гипок-
сия кузатилиши мумкин ва бу ўз навбатида атероскле-
розни зўрайишига сабаб бўлади. Сурункали гипоксия 
аксарият ҳолларда ўпка томирларини ремоделлани-
ши ва уларни эндотелиал дисфункция билан кеча-
ди [1,35]. Ушбу бузилишлар беморларда ўпка гипер-
тензияси юзага келишига сабаб бўлиб, ўз навбатида 
беморларда юрак ўнг қисмларида юклама ошишига 
ҳамда ўнг юрак етишмовчилигига олиб келади [1,34]. 

Атроф муҳитнинг ва атмосфера ҳавосининг 
ифлосланиши деярли барча касалликлар, шу жумла-
дан ЎСОК ва юрак қон томир касалликлари ривожла-
нишида муҳим ўрин тутади.  Сўнги 25 йилда паст ва 
ўрта даромадли мамлакатларда ҳавонинг ифлосла-
ниши кўпроқ кузатилмоқда. Жуда майда чанг зарра-
чалари (2,5мкм) ўпка ва юракка салбий тасир кўр-
сатади ҳамда уларда мавжуд касалликлар кечишини 
оғирлаштиради [1,16]. 

Шу ўринда юқорида таъкидлаганимиздек ЎСОК 
мавжуд беморларда бутун дунёда кенг тарқалган 
касаллик артериал гипертензия ҳам кўп учраши ва 
уларнинг коморбидликда кечиши беморлар ҳаёт си-
фатига кескин салбий тасир кўрсатиши [1, 3, 4,12], 
кўп сонли кузатувларда тасдиқланган.АГ билан 
ЎСОК бирга келиши юрак қон томир касалликла-
ри ҳавф йиғиндисини сезиларли оширади ва улар-
ни ҳар бирини кечишига салбий таъсир кўрсатади 
(5,31,32).Икки касаллик бирга келганда қон боси-
ми кўпроқ тунги кўтарилиши (non – dippers night 
- peakers ) ва бир кеча – кундузлик катта фарқлар 
кузатилади [5,31]. Бу ҳолат ўз навбатида нишон аъ-
золар зарарланишининг ва юрак қон томир касал-
ликларининг асоратининг хабарчиси ҳисобланади  
[15, 30, 32].ЎСОК тобора кўпроқ буйракнинг сурун-

кали касаллиги (СБК) мавжуд беморларда қайд эти-
лади. Шу билан бир қаторда СБК коморбид ҳолат си-
фатида ЎСОК билан бирга учрайди. 

Афсуски кўп ҳолларда ушбу жараён беморларда 
аниқланмай қолади. Бунга сабаб ЎСОК респиратор 
тизимининг касаллиги ҳисобланса ҳам гипоксия, су-
рункали яллиғланиш, оксидатив стресс ва уларнинг 
оқибатида эндотелиал дисфункция билан кечади 
[7,9,10]. Унинг қатор тизимли номоён бўлиши, хусу-
сан камқонлик, депрессия, юрак қон томир асорат-
лари, СБК хам кузатилиши мумкин, лекин улар мо-
нанд баҳоланмасдан ЎСОК белгилари деб қаралади 
[7,10,13]. Кузатувчилар бу икки ривожланишга олиб 
келувчи кўп сонли патофизиологик механизмлар  ва 
умумий ҳавф омиллари мавжудлигини  тасдиқлай-
ди [6,14].

Айрим хорижий тадқиқотларнинг фикрига кўра 
ЎСОК мавжуд беморларнинг 10,2% да буйраклар 
дисфункцияси аниқланади [8,23]. Унинг мавжудли-
ги беморларнинг ҳаёт давомийлиги ва ўлим кўрсат-
кичларига кескин салбий таъсир кўрсатади [8,17].
Россия Федерациясида ўтказилган тадқиқотлар-
да ЎСОК билан хаста беморларда СБК ҳавф омилла-
ри кўплаб учраши қайд этилган [8,1,2]. Жумладан, 
уларнинг 100% қонда С реактив оқсилни юқорили-
ги, 92% ҳолларда тамаки чекиш, 78,6%  кузатувда-
гиларнинг ёши 65 дан катта бўлган, 65,6% ҳолларда 
ёндош АГ аниқланган [8,18]. Шу билан бир қаторда 
92,6% ЎСОК аниқланган беморларда 3та ва ундан 
ортиқ коморбид СБК ҳавф омиллари қайд этилган.

Бошқа бир тадқиқотчининг фикрига кўра ЎСОК 
аниқланган ва текширилган беморларнинг ҳар беш-
тадан биттасида КФТ меъёрида бўлган ва улар-
ни 13,1%  , унинг кўрсаткичи 1,73 м2 тана сатҳига 
1 дақиқада 59 – 45млга тенг бўлган [1,8]. Ушбу гу-
руҳ беморларнинг 37% барқарор КФТ камайиши 
аниқланган ва кўрсаткич 60млдан паст бўлган [3,9]. 
Бу F. Mallataci аниқлаган умумий популяциядаги 2% 
дан 18% бўлган кўрсатгичлардан сезиларли юқори 
бўлган [8,34]. ЎСОКдан КФТ яққол номоён бўлган па-
сайиши СБК ривожланишида гипоксия етакчи ўрин 
тутиши тасдиқланган [9.29]. 

ЎСОК буйраклар дисфункцияси, хусусан СБК ни 
эрта аниқлашга алоҳида эътибор қаратиш лозим. 
Чунки кенг коморбид негизга эга бўлган асосий ка-
саллик негизида унинг белгилари иккинчи даража-
ли бўлиб этибордан четда  қолиши мумкин [19,23]. 
Кўп холларда ЎСОК кузатиладиган юрак қон-томир 
хасталиклари, анемик синдром, суяк-минирал алма-
шинувининг бузилишлари СБК ҳам белгилари бўли-
ши мумкин [1,26].      

   Юқорида баён қилинган таҳлиллар ЎСОК тур-
ли хил тизимли ўзгаришлар билан намоён бўлувчи 
касаллик эканлигини ва унга комарбидлик, хусусан 
СБК қўшилганда бемор аҳволи кескин оғирлашиши-
ни тасдиқлайди. Сўнги йилларда беморларда сўн-
ги асоратнинг қўшилиши юрак қон-томир касал-
ликлари ривожланишининг предиктори эканлиги 
исботланган. Лекин ҳозирга қадар ЎСОК артериал 
гипертензия билан кечганда буйрак десфункцияси-
ни ўрганишга бағишланган кам сонли тадқиқотлар 

ўтказилган. Шу сабабли ушбу йўналишдаги излани-
шларни давом эттириш керак.

